
ОБЩА ЧАСЦ

756.

На основи члена 49. пасус 2. Закона о явних набавкох («Служ-
бени глашнїк РС», число 91/2019), покраїнски секретар за образо-
ванє, предписаня, управу и национални меншини – национални 
заєднїци, приноши

ПРАВИЛНЇК
О ВИМЕНКОХ И ДОПОЛНЄНЬОХ ПРАВИЛНЇКА О 
БЛЇЗШИМ УШОРЙОВАНЮ ПОСТУПКОХ ЯВНЕЙ 
НАБАВКИ У ПОКРАЇНСКИМ СЕКРЕТАРИЯТУ ЗА 

ОБРАЗОВАНЄ, ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

Члeн 1.

У Правилнїку о блїзшим ушорйованю поступкох явней набав-
ки у Покраїнским секретарияту за образованє, предписаня, упра-
ву и национални меншини – национални заєднїци («Службени 
новини АПВ», число 24/18 – пречисцени текст) у члену 1. у пасусу 
1. за словом: «набавки» ше додава слова: «и поступок набавки на 
хтори ше закон нє применює».

После пасуса 2. ше додава нови пасус 3. хтори глаши: 

«Зоз Правилнїком ше ушорює способ планованя и запровад-
зованя набавкох на хтори ше закон нє применює, як и набавки 
дружтвених и других окремних услугох.»

Потерашнї пасус 3. постава пасус 4. 

Члeн 2.

У члену 6. пасус 2. ше меня и вон глаши:

«План явних набавкох и шицки його познєйши вименки або 
дополнєня, наручитель обявює на порталу явних набавкох и на 
своїм интернет-боку у чаше дзешец дньох по приношеню.

После пасуса 2. ше додава пасус 3. хтори глаши: 

«Источашнє з приношеньом плану явних набавкох ше прино-
ши план набавкох на хтори ше закон нє применює».

Члeн 3.

Член 7. ше меня и вон глаши: 

«При приступаню ґу виробку плану явних набавкох, Тим за 
планованє и провадзенє вивершеня явних набавкох у писаней 
форми контактує шицки сектори секретарияту, вимагаюци же би 
ше у утвердзеним чаше доручело предкладаня планованих набав-
кох яки нєобходни за функционованє секторох и секретарияту.

Предкладаче набавки податки о потребох за набавками у пи-
саней форми доручую тиму за планованє и провадзенє вивер-
шеня явних набавкох хтори оценює доцильносц набавки. Тим за 
явни набавки окреме водзи рахунку о реалних потребох секре-
тарияту, о тим чи виказани потреби у складзе з критериюмами 
за планованє набавки, одобренима програмами и проєктами и 
подобне».

Члeн 4.

Член 8. ше сцера. 

Члeн 5.

У члену 9. пасус 1. после слова: «катеґориї» ше сцера запяту и 
сцера слова: «по истофайтовосци».

Члeн 6.

У члену 11. пасус 1. ше меня и вон глаши:

«Преценєну вредносц услугох, доброх и роботох ше утверд-
зує по запровадзених випитованьох и виглєдованьох тарґовища 
предмету явней набавки, у складзе з одредбами закона.»

У пасусу 3. за словом: «вредносц» ше сцера слово: «истофай-
тових».

У пасусу 4. за словом: «вредносцу» ше сцера слово: «истофай-
тового».

Члeн 7.

У члену 16. пасус 2. ше сцера.

Члeн 8.

У члену 17. за словом: «набавки» ше додава слова: «и план на-
бавки на хтори ше закони нє применює». 

Члeн 9.

Член 18. ше сцера. 

Члeн 10.

У члену 19. пасус 4. ше сцера.

Члeн 11.

Член 22. ше сцера.

Члeн 12.

Член 23. ше меня и вон глаши: 

«Секретарият и привредни субєкти у поступку явней набавки 
комуникую прейґ порталу явних набавкох, односно по пошти, 
курирскей служби и на електронски способ – з посиланьом елек-
тронскей пошти, у складзе з одредбами того закона и упутством 
за хаснованє порталу явних набавкох.

Кед секретарият або привредни субєкт доручел документ з по-
ступку явней набавки по електронскей пошти, будзе ше тримац 
же документ прияти з дньом посиланя.

Винїмково, комуникацию секретарията и привредних субєк-
тох у поступку явней набавки мож окончиц на усни способ кед ше 
тота комуникация нє одноши на важни елементи поступку явней 
набавки и кед з тим законом иншак нє предписане, под условийом 
же єй змист у задоволююцей мири документовани.

Важни елементи поступку явней набавки, у смислу пасуса 
1. того члена, уключує документацию о набавки, прияви и по-
нукнуца.

Усну комуникацию з привреднима субєктами хтора би могла 
значно уплївовац на змист и оценьованє понукнуцох ше муши у 
задоволююцей мири и на одвитуюци способ документовац, прейґ 
правеня призначкох у писаней форми або записнїка, аудио-знїмка 
або з концизним составом главних елементох комуникациї и под.».

Члeн 13.

У члену 26. пасус 1. слово: «порушованю» ше заменює зоз сло-
вом: «запровадзованю».

После пасуса 2. ше додава пасус 3. хтори глаши: 

«Поступок явней набавки ше трима як порушани з посиланьом 
на обявйованє явней поволанки и других оглашкох хтори ше хас-
нує як явну поволанку, окрем у случаю прегваряцкого поступку 
без обявйованя явней поволанки кед ше поступок трима як пору-
шани з дньом посиланя поволанки за подношенє понукнуцох.».

Члeн 14.

Член 27. ше сцера.

Члeн 15.

Член 28. ше меня и вон глаши: 

«Поступок явней набавки запровадзує комисия за явну набавку 
хтору менує покраїнски секретар.

Кед преценєна вредносц явней набавки нє преходзи суму 
3.000.000 динари, покраїнски секретар нє длужен меновац ко-
мисию за явну набавку, и у тим случаю поступок явней набавки 
запровадзує особа хтору вон менує.

Комисия муши мац нєпарне число членох, а найменєй три чле-
ни.

У комисиї за явну набавку єден член муши буц особа хтора ма 
здобуте високе образованє з правней науковей обласци на сту-
дийох другого ступня (дипломски академски студиї – мастер, 
специялистични академски студиї, специялистични фаховни 
студиї), односно високе образованє хторе зоз законом виєдна-
чене з академску назву мастер на основних студийох у тирваню 
найменєй штири роки або службенїк за явни набавки з високом 
образованьом на студийох другого ступня (дипломски академ-
ски студиї – мастер, специялистични академски студиї, специя-
листични фаховни студиї), односно високе образованє хторе зоз 
законом виєдначене з академску назву мастер на основних сту-
дийох у тирваню найменєй штири роки або особа хтора здобула 
сертификат за службенїка за явни набавки по дзень ступаня на 
моц того закона.

За члeна комисиї ше менує особу хтора ма одвитуюци фахово 
знаня з обласци хтора предмет явней набавки, кед тото потребне.

Члени комисиї за явну набавку, односно особа зоз пасуса 2. 
того члена можу буц особи хтори нє заняти у наручителя, кед на-
ручитель нє ма заняти особи хтори маю одвитуюци фахово знаня.

Комисия за явну набавку, односно особа зоз пасуса 2. того 
члена, поднїма шицки дїї у поступку, а окреме пририхтує оглаш-
ки о явней набавки, конкурсну документацию, окончує фахове 
оценьованє понукнуцох и приявох, пририхтує звити о поступку 
явней набавки, окончує потребну комуникацию у поступку явней 
набавки у складзе з одредбами того закона и поднїма потребни дїї 
у случаю подношеня вимаганя за защиту правох.

Комисия за явну набавку, односно особа зоз пасуса 2. того чле-
на, стара ше о законїтосци запровадзованя поступку.»

Члeн 16.

У члену 30. пасус 3. ше сцера.

Члeн 17.

У члену 31. за словом: «приявох» ше кладзе точку, а слова: «и 
формує одвит у писаней форми» ше сцера. 

Члeн 18.

Член 33. ше меня и вон глаши: 

«Понукнуце ше подноши по електронских средствох прейґ 
порталу явних набавкох, окрем кед тото зоз законом иншак нє 
одредзене.

Понукач може поднєсц лєм єдно понукнуце.

У чаше за подношенє понукнуца понукач може вименїц, до-
полнїц або оповолац свойо понукнуце, на способ на яки поднєсол 
основне понукнуце.

Понукнуце може поднєсц ґрупа понукачох як заєднїцке по-
нукнуце.

Понукач хтори самостойнє поднєсол понукнуце нє може исто-
чашнє участвовац у заєднїцким понукнуцу або як подвиводзач, 
анї иста особа нє може участвовац у вецей заєднїцких понукну-
цох.

Понукнуца ше отвера такой по виходзеню термину за подно-
шенє понукнуцох, односно исти дзень.

Отверанє понукнуцох явне.

О поступку отвераня понукнуцох ше водзи окремни запис-
нїк.».

Члeн 19.

Член 34. ше меня и вон глаши: 

«По отвераню понукнуцох, односно приявох, препатра ше, 
дава фахову оцену и ранґує понукнуца, односно прияви, на ос-
нови условийох и вимаганьох з документациї о набавки и составя 
звит о поступку явней набавки.».

Члeн 20.

У члену 38. пасуси 3-5 ше сцера.

Члeн 21.

Член 41. ше меня и вон глаши: 

«Тим за явни набавки евидентує шицки дїї хтори поднял и акти 
хтори принєсол под час планованя, запровадзованя поступку и 
вивершеня явней набавки, чува шицку документацию у вязи з яв-
нима набавками, у складзе з предписанями з якима ше ушорює 
обласц документарней градзи и архивох, найменєй пейц роки по 
заключеню поєдинєчного контракту о явней набавки або рамико-
вого спорозуменя, односно пейц роки по претаргнуцу або понї-
щованю поступку явней набавки.

Документацию хтору ше чера на порталу явних набавкох ше 
чува и архивує на порталу явних набавкох.».

Члeн 22.

Член 42. ше сцера.

Члeн 23.

У члену 43. у пасусу 3. слова: «и общи правни роботи» ше сце-
ра.

Члeн 24.

У члену 47. пасус 2. за словами: «ушорює ше» ше додава слова: 
«з конкурсну документацию,».

Члeн 25.

Член 50. ше сцера. 

Члeн 26.

Член 52. ше меня и вон глаши: 

«Кед виполнєни зоз законом предписани условия за вименку 
або претаргнуце контракту о явней набавки, Тим за запровадзо-
ванє вирабя предлог одлуки о вименки контракту и предлог анек-
су контракту односно контракт о претаргнуцу, хтори доручує на 
подпис овласценей особи.».

Члeн 27.

Член 54. ше сцера.

Члeн 28.

После члена 54. ше додава поднаслов: «Набавки на хтори ше 
закон нє применює» и члени: 54.а-54.ж хтори глаша: 

«Член 54.а

Набавки на хтори ше закон нє применює ше одредзує у Плану 
набавкох хтори ше приноши источашнє з Планом явних набав-
кох.

План набавки облапя податки о набавкох на хтори ше одредби 
Закона нє применює.

Член 54.б

Планованє набавкох на хтори ше закон нє применює ше окон-
чує на способ яки предписани зоз тим правилнїком за явни на-
бавки.

Член 54.в

Поступок набавки на хтори ше закон нє применює почина з 
приношеньом одлуки о починаню поступку набавки хтори при-
ноши покраїнски секретар, у складзе з Планом набавки.

Предлог одлуки зоз пасуса 1. того члена пририхтую и поступок 
водза Тим за запровадзованє и Тим за планованє и провадзенє и 
доручую го покраїнскому секретарови на подпис.

Член 54.г.

На набавку услугох, доброх и роботох чия преценєна вредносц 
на рочним уровню нє векша як сума 500.000, динари, поступок 
ше запровадзує з доручованьом поволанки за доручованє єдного 
понукуца або з доручованьом понукнуца, поволанки, профакту-
ри або фактури. 

По приманю понукнуца, поволанки, профактури або фактури, 
исту ше доручує покраїнскому секретарови на согласносц, после 
чого Тим за запровадзованє и Тим за планованє и провадзенє ви-
вершеня пририхує контракт або други акт з цильом реализациї 
набавки.

Член 54.д

На набавку услугох, доброх и роботох чия преценєна вред-
носц на рочним уровню векша як 500.000, динари, а менша як 
1.000.000,00 динари поступок ше запровадзує на таки способ:

–	 у одлуки о починаню поступку набавки ше одредзує 
особу хтора овласцена за запровадзованє поступкох на-
бавки, 

–	 овласцена особа посила поволанку за доручованє по-
нукнуцох на адресу тром особом, хтори по спознаньох 
Покраїнского секретарияту способни окончиц предметну 
набавку, на електронски способ або по пошти,

–	 по виходзеню термину за подношенє понукнуцох овлас-
цена особа составя записнїк о обезпечених понукнуцох и 
предкладанє одлуки о виборе найвигоднєйшого понукну-
ца, 

–	 покраїнски секретар приноши одлуку о виборе найвигод-
нєйшого понукнуца,

–	 по приношеню одлуки о виборе найвигоднєйшей одлуки 
шицких ше понукачох обвисцує о тим, а з найвигоднєй-
шим понукачом ше заключує контракт.

Винїмково, кед нє можлїве послац поволанку за доручованє 
понукнуцох на адресу тром особом, применює ше поступок зоз 
члена 55.г того правилнїка, а причини за тото ше наводзи у одлу-
ки о починаню поступку набавки.

Член 54.ђ

У случаю додзельованя контракту и рамикових спорозуменьох 
за набавки дружтвених и других окремних услугох, у одлуки о 
починаню поступкох ше одредзи овласцени особи за запровад-
зованє поступку, термини и други елементи запровадзованя по-
ступку.

Член 54.е.

Одредби того правилнїка ше нє применює на заключованє кон-
трактох о дочасових и почасових роботох.»

Член 54.ж.

Тим за планованє и провадзенє вивершеня подноши покраїн-
скому секретарови рочни звит о вивершеню плану набавкох на 
хтори ше закон нє применює, найпознєйше по 30. януар за пред-
ходни рок.

Звит зоз пасуса 1. ше обявює на интернет-боку покраїнского 
секретарияту.».

Члeн 29.

Тот правилнїк ступа на моц по приношеню, а обяви ше го у 
«Службених новинох Автономней Покраїни Войводини».

Число: 128-404-145/2018-02-1
Нови Сад, 30. юлия 2020. року

ПОКРАЇНСКИ СЕКРЕТАР,
Михаль Нїлаш, с.р.

757.

На основи члена 70. Дїловнїка о роботи Скупштини Авто-
номней Покраїни Войводини («Службени новини АПВ», число 
60/18 – пречисцени текст), Одбор за административни и мандатни 
питаня Скупштини Автономней Покраїни Войводини, на схадз-
ки хтора отримана 27. aвґустa 2020. року, принєсол

ОДЛУКУ
О ВИМЕНКОХ ОДЛУКИ О ЛЕҐИТИМАЦИЇ ПОСЛАНЇКОХ 
У СКУПШТИНИ АВТОНОМНЕЙ ПОКРАЇНИ ВОЙВОДИНИ

1.	 У Одлуки о леґитимациї посланїкох у Скупштини Авто-
номней Покраїни Войводини («Службени новини АПВ», 
число 23/17), у точки 2. слова: «з електронским чипом» 
ше сцера.

2.	 У точки 6. пасус 1. ше меня и вон глаши: 

«Посланїка нє мож поволац на виновну одвичательносц, заврец 
до вишлїдного гарешту або покарац пре винєшене думанє або да-
ванє гласу на схадзкох Скупштини и роботних целох.».

3.	 Точку 8. ше сцера.

Потерашнї точки 9-11 поставаю 8-10.

4.	 Тоту одлуку обявиц у «Службених новинох Автономней 
Покраїни Войводини».

ОДБОР ЗА АДМИНИСТРАТИВНИ И МАНДАТНИ ПИТАНЯ 
СКУПШТИНИ АВТОНОМНЕЙ ПОКРАЇНИ ВОЙВОДИНИ

101 Число: 020-11-1/2017-18
Нови Сад, 27. авґуста 2020. року

ПРЕДСИДАТЕЛЬ ОДБОРУ,
Милан Влаисавлєвич, с.р.

Надпомнуце:

У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей 
скупштинскей одлуки о обявйованю предписаньох и других актох («Службени новини АПВ», число 54/14, 29/17 
и 12/18).



4. септембра 2020.	 СЛУЖБЕНИ НОВИНИ АПВ	 Число 51 -Бок 1517  



Бок 1518 - Числo 51	 СЛУЖБЕНИ НОВИНИ АПВ	 4. септембра 2020.



4. септембра 2020.	 СЛУЖБЕНИ НОВИНИ АПВ	 Число 51 -Бок 1519  



Бок 1520 - Числo 51	 СЛУЖБЕНИ НОВИНИ АПВ	 4. септембра 2020.

ОБЩА ЧАСЦ

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

756.	 Правилнїк о вименкох и дополнєньох Правилнїка 
о блїзшим ушорйованю поступкох явней набавки у 
Покраїнским секретарияту за образованє, предпи-
саня, управу и национални меншини – национални 
заєднїци.

ОДБОР ЗА АДМИНИСТРАТИВНИ И МАНДАТНИ 
ПИТАНЯ СКУПШТИНИ АВТОНОМНЕЙ ПОКРАЇНИ 

ВОЙВОДИНИ

757.	 Одлука о вименкох Одлуки о леґитимациї по-
сланїкох у Скупштини Автономней Покраїни Вой-
водини.

ОКРЕМНА ЧАСЦ

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

758.	 Ришенє о одобреню видац и хасновац преклад учеб-
нїцкого комплету Математика 7, за седму класу ос-
новней школи, хтори написани на руским язику и 
писме;

759.	 Ришенє о одобреню видац и хасновац преклад учеб-
нїцкого комплету Физика 7, за седму класу основ-
ней школи, хтори написани на горватским язику и 
писме;

760.	 Ришенє о одобреню видац и хасновац преклад учеб-
нїка Информатика и рахункарство 7, за седму класу 
основней школи, хтори написани на горватским язи-
ку и писме;

761.	 Ришенє о одобреню видац и хасновац преклад учеб-
нїцкого комплету Природа и дружтво 3, за трецу 
класу основней школи, хтори написани на горват-
ским язику и писме;

762.	 Ришенє о одобреню видац и хасновац преклад учеб-
нїка Технїка и технолоґия 7, за седму класу основней 
школи, хтори написни на горватским язику и писме;

763.	 Ришенє о одобреню видац и хасновац преклад учеб-
нїцкого комплету Математика 3, за трецу класу ос-
новней школи, хтори написани на горватским язику 
и писме;

764.	 Ришенє о одобреню видац и хасновац преклад учеб-
нїцкого комплету Румунски язик 5, за пияту класу 
основней школи, хтори написани на румунском язи-
ку и писме;

765.	 Ришенє о одобреню видац и хасновац преклад 
учебнїка Музична култура 5, за пияту класу основ-
ней школи, хтори написани на румунским язику и 
писме;

766.	 Ришенє о одобреню видац и хасновац преклад учеб-
нїцкого комплету Словацки язик з елементами на-
ционалней култури за 1. и 2. класу основней школи 
на словацким язику;

767.	 Ришенє о одобреню видац и хасновац преклад учеб-
нїка Информатика и рахункарство 7, за седму класу 
основней школи, хтори написани на словацким язи-
ку и писме.

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

768.	 Ришенє о даваню согласносци за менованє окончо-
вателя длужносци директора Центру за социялну 
роботу Општини Рума.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА ВИСОКЕ 
ОБРАЗОВАНЄ И НАУКОВОВИГЛЄДОВАЦКУ 

ДЇЯЛНОСЦ

769.	 Явни конкурс за приявйованє проєктох за реализа-
цию акциї «Право на першу шансу».

КОМИСИЯ ЗА ДОДЗЕЛЬОВАНЄ ПОКРАЇНСКЕЙ 
НАГРАДИ И ПОКРАЇНСКИХ ПРИПОЗНАНЬОХ

770.	 Явна поволанка за подношенє предкладаньох за дод-
зельованє Награди Автономней Покраїни Войводи-
ни «Михайло Пупин».

